
Kitab Parhnay ki Du’a

Az: Sheikh-e-Tariqat, Ameer-e-Ahl-e-Sunnat, Bani-e-Dawat-
e-Islami, Hazrat ‘Allamah Maulana Abu Bilal Muhammad
Ilyas Attar Qadiri Razavi (4l 5356 s5225)

Deeni Kitab ya Islami Sabaq Parhnay say Pehlay Zail mein Di
hui Du’a Parh Lijiye «UsCz¢) jo Kuch Parhayn gay yaad rahay
ga. Du’a yeh hay

)
,{‘?, Py~ 2T - 5220 25THT
Sl Jass e C:.s\ Al
5 IS U @i e
Tarjamah:
Aye Allah Js:3 hum par ‘ilm-o-hikmat kay darwazay khol day
aur hum par apni rahmat nazil farma! Ay ‘azamat aur buzrugi

walay!

(Al-Mustadraf, Jild. 1, Safhah. 40)

Note: Awwal akhir aik aik bar durood-e-pak parh lain.

Paysh-e-Lafz

‘Aashiqon ki mi’raj Madina-e-Pak ki haziri 100 baar bhi naseeb ho tou pehli
haziri ki apni yad aur lazzat hoti hay, 1980 mayn Ameer-e-Ahl-e-Sunnat ka
pehla safr-e-madinah huwa, is kay kai yadgar lamhaat waqi’aat madani
channel kay magbool-e-‘aam silsilay madani muzakaray waghayrah mayn
bayan hotay rehtay hayn, «llc2sJ1l ab is yadgar Safr-e-Madinah ko tahreeri
surat mayn manzar-e-‘aam par lanay ki surat bani, jis ki pehli qist banam
‘Ameer-e-Ahl-e-Sunnat ka pehla Safr-e-Madinah’ hay, Allah Pak ikhlas-o-
istiqamat ‘ata farmaay aur is yadgar Safr-e-Madinah ki bagiyyah qistayn bhi
manzar-e-‘aam par aa kar ‘aashiqan-e-rasool kay qalb-o-jigar matyn ‘Aashiq-
e-Madinah Ameer-e- Ahl-e-Sunnat kay ‘ishq-o-mahabbat bharay waqi’aat say
thanda karay.

aLsasdl 21 safhaat kay is risalay kay liye kam-o-baysh 12 say za'id islami
bhaiyon say rabtah kar kay wagi’aat ki tasdeqaat-o-tahqeeq kay ba’d tahreer
kiya gaya hay, Allah Pak ki bargah mayn du’a hay hamayn apnay is magbool
banday ‘Aashiq-e-Madinah Ameer-e-Ahl-e-Sunnat kay sadaqay Madina-e-
Pak ki sachi mahabbat naseeb farma'ay aur sabz sabz gumbad kay sa‘ay
mayn iman-o-‘aafiyat kay sath shahadat, kahyr say Jannat-ul-Baqi’ mayn
madfan aur Jannat-ul-Firdaus mayn Allah Pak kay piyaray piyaray Aakhiri
Nabi, Makki Madani Muhammad-e-‘Arabi -l 4ls s sl 3= ka paros naseeb
farma‘ay.

wlosalsaseddide eV o) s el

Madinah is liye Attar jaan-o-dil say hay piyara

Keh rehtay hayn mayray Aaqa mayray Sarwar Madinay mayn

Abu Muhammad Tahir Attari ¢
Al-Madinah-tul-Ilmiyyah (Islamic Research Centre)
Weekly Booklet Department

Ameer-e-Ahl-e-Sunnat ka pehla Safr-e-Madinah

Du’a of Janasheen-e-Attar

Ya Rab-Al-Mustafa! Jo koi 21 safhaat ka risalah ‘Ameer-e-Ahl-
e-Sunnat ka pehla Safr-e-Madinah’ parh ya sun lay, usay bar
bar hajj-o-ziyarat-e-Madinah naseeb farma aur us ko bay hisab
bakhsh de.

oo s ade il oo e (0 g il
Durood Shareef ki fazeelat

Musalmanon ki piyari piyari Ammi Jan, Hazrat-e-Bibi ‘Aaisha
Siddigah @z 4 27 say riwayat hay keh mayray Aaga Madinay
Walay Mustafa -l «s < il 1= ney irshad farmaya: jab bhi koi
bandah mujh par Durood parhta hay tou aik farishtah us Durood
ko lay kar ouper jata hay aur Allah Pak ki bargah mayn puhanchta
hay. Allah Pak irshad farmata hay: is Durood ko mayray banday
ki qabr mayn lay jao yeh Durood apnay parhnay walay kay liye
istighfar karta rahay ga aur us (Banda-e-Khas) ki aankhayn isay
daykh kar thandi hoti rahayn gi. (Jami’-ul-Jawami’, jild 6, safhah 321,
Hadees 19461)

Ameer-e-Ahl-e-Sunnat’s first journey to Madinah

Aansu’on ka haar (Hikayat)

Karachi kay aik khush naseeb Za'ir-e-Madinah ney safar-e-
hajj say pehlay apnay ghar ‘mahfil’ ka ihtimaam kiya aur apnay
doston, rishtaydaro ko shirkat ki da’'wat di. Mahfil kay aaghaz
mayn un haaji sahib ko rishtaydaron waghayrah ney pholon
kay gajray pehna'ay, us Ba-Barkat-o-pursoz mahfil mayn un
haaji sahib kay aik baray ‘aashiq-e-Rasool dost bhi maujood
thay. Junhi Haji Sahib phoolon kay gajray pehnay mehfil mayn
hazir hu'ay tou woh dost apni palkon mayn anmol motiyon ka
haar liye baythay thay, apnay haaji dost ko phoolon kay gajray
pehnay dekh kar apni palkon mayn chupay aansu'on kay
samandar ko rok nah sakay aur bay qabu ho kar bilak bilak kar
ronay lagay, band toot gaya aur aansu’on ka dhaara beh nikla.
Yeh pur kayf manzar daykh kar us ‘aashiq-e-madinah kay dil
mayn hasrat barh chaali thi keh ah! Mayra dost safr-e-hajj par
ja raha hay aur mayray pas haaziri-e-madinah kay asbab nahin,
(Kaash! Mayn bhi haziri-e-madinah ki sa’adat pa ta...)

Yaad mayn aaqa ki aansu beh ga’ay

Sab madinay ko ga ay hum reh ga’ay

Hum Madinay ja ayn gey ab ki baras

Har baras yeh soch kar hum reh ga’ay

Jab un haaji sahib ko hajj kay liye rukhsat karnay ki ghari aai

tou woh madinay ka sachcha ‘aashiq apnay haaji dost ko

alwada’ karnay kay liye bhi gaya, us ‘Aashiq-e-Madinah ka

kehna hay: mayn bari rashk-o-aas (ya’ni umeed) bhari nazron
2

Ameer-e-Ahl-e-Sunnat’s first journey to Madinah

say madinay janay walay khush naseeb ‘aashiqan-e-Rasool ko
Safeenah-e-Madinah (ya’ni bahri jahaz) mayn su'ay Madinah
jatay hu'ay daykh raha tha. Ah sad hazaar ah! Phir mayn apna
bay qarar dil thamay wapas ghar ki taraf chal para. Salon guzar
janay kay bawujood ab tak un Za'ireen-e-Madinah ki
khushiyon ka manzar mujhay yad hay.

Za’'ir-e-Taybah! Rozay peh ja kar

Tau Salaam un say ro ro kay kehna

Mayray gham ka fasanah suna kar

Tau Salaam un say ro ro kay kehna

Tayri gismat peh rashk aa raha hay

Tau Madinay ko ab ja raha hay

Ah! Jata hay mujh ko rola kar

Tau Salaam un say ro ro kay kehna

Jab puhnch jaye tayra Safeenah

Jab nazar aaye meetha Madinah

Ba adab apnay sar ko jhuka kar

Tau Salaam un say ro ro kay kehna

Piyaray piyaray Islami Bhaiyon! Apni palkon mayn aansu'on
ka haar liye, dil mayn Shama’-e-Tshq Rasool jala‘ay, apnay
Qalb-o-Jigar mayn Aarzu-e-Madinah ka chiragh roshan

Ameer-e-Ahl-e-Sunnat’s first journey to Madinah

karnay wala woh haqeeqi ‘Aashig-e-Madinah jis ney apni
koshishion say lakhon lakh musalmanon ko madinay ka
deewanah banaya hay, us mard-e-qalandar ka naam ‘Shaykh-e-
Tareeqat Ameer-e-Ahl-e-Sunnat Hazrat-e-‘Allamah Maulana
Muhammad Ilyas ‘Attar Qaadiri Razawi Ziya'ee 4l 2435 552505
hay.

Zikr-e-Madinah jaari lab par Sooz-e-Madinah banttay aksar

‘Ishq-e-Taybah mayn daykho tau lagtay hayn sarshaar

Mayray murshid hayn Attar Mayray murshid hayn Attar
iCae) in kay sadqay ho ga bayra paar

2 e 1o o s

Wah kiya baat hay madinay ki

Piyaray piyaray islami bhaiyon! «bc-<3! “‘Ulama-e-Ahl-e-Sunnat
tou hotay hi ‘aashiq-e-rasool hayn. Raees-ut-Tahreer Hazrat
‘Allamah Maulana Arshad-ul-Qaadiri «i= <l &= kay hawalay
say ‘aashiqan-e-rasool ki deeni tahreek Dawat-e-Isalmi ki
markazi majlis-e-shura kay marhoom rukn Haaji Zam Zam
‘Attari =z 4l 2% ney bayan farmaya tha: Hyderabad Pakistan
mayn aik martabah ‘Allamah Arshad-ul-Qaadiri Sahib aik
masjid mayn bayan kay liye tashreef la‘ay tou mahraab ya us
kay qareeb deewar par lagay Maktaba-tul-Madinah kay sticker
‘Wah kiya baat hay Madinay ki’ par nazar pari tou aik dam

Ameer-e-Ahl-e-Sunnat’s first journey to Madinah

Madina-e-Pak ki mahabbat ka aisa ghalibah huwa keh
aankhon say bay ikhtiyar aansu behnay lagay phir isi pur soz
andaz mayn farmaya keh jis ki tahreer mayn aisa asar hay tou
us shakhs mayn kaysa soz hoga.

Allah Rab-ul-Izzat ki un par rahmat ho aur un kay sadaqay
hamari bayhisab maghfirat ho.

Sasalsateat o onal talseo el

Shah tum nay Madinah apnaya, wah kaya baat hay Madinay ki

Apna rauzah isi mayn banwaya, wah kaya baat hay Madinay ki

Safar-e-Hajj

Ay Aashiqan-e-Rasool! Safar-e-Hajj o Ziyarat-e-Madinah bara
kayf-o-suroor wala safar hay, Allah Pak tamam Aashiqan-e-
Rasool ko apna piyara Haram, Ka’aba Sharif, Mina, Arafat-o-
Muzdalfah Sharif aur Kabay kay Kabay sabz sabz Ghumbad
kay jalwon say mashraf farmayen. Yaqeen maniyay! Yeh safar
jitni baar naseeb ho “kam” hay, Allah Pak nay apnay ghar
khanay Ka’aba mayn aisi kashish rakhi hay kay yahan say
lotnay ko jee nahin chahta, waqt-e-rukhsat goya aisa lagta hay
jaysay bacha maan ki goud say cheena ja raha hou aur
Madinah to Madinah hay, Madinay ki to kiya hi baat hay konsi
aankh is kay deedar mayn behti nahin, konsa dil is ki yaad

Ameer-e-Ahl-e-Sunnat’s first journey to Madinah

mayn tarpta nahin, kis Musalmaan kay dil mayn haaziri
Madinah ki taman’na nahin. Kash sadd karor kash! Bar bar

khayr se haaziri ho.

Woh Madinah jo qonayn ka taaj hay

Jis ka deedar momin ki mayraaj hay

Zindagi mayn Khuda har Musalman ko

Who Madinah dikha day tou kiya baat hay

Piyaray piyaray Islami bhaiyon! Kisi taraf dil kay meelan ko
“mohabbat” kehtay hayn aur agar yeh mohabbat shiddat
pakarlay tou issey “ishq” kehtay hayn, jis say ishq hojata hay
tou us ki har shay achi lagti hay.

Jaan hay Ashiq e Mustafa roz fazon karay Khuda

Jis ko hou dard ka mizah naaz’e dawah uthaye kiyon

Aashiq-e-Madinah

Ay Aashiqan-e-Attar! Bani-e-Dawat-e-Islami Hazrat Allamah
Maulana Muhammad Ilyas Attar Qaadiri Razavi Ziya'ee
<)l 245555 s nay lakhon Musalmanoh ko Madinah pak ki
muhabbat aur Shehenshah-e-Madinah -l iz« 4l de kay ishq
ka jam pilaya hay, aap waqi'ee Ashiq-e-Madinah aur Haqeeqi
Aashiqg-e-Rasool hayn balkay Allah pak nay ap ko woh
maqam-o-martaba ata farmaya hay kay baray baray Ulma-e-

Ameer-e-Ahl-e-Sunnat’s first journey to Madinah

Karaam bhi aap ko Ashiq-e-Madinah aur Sunnatoh ki chalti
phirti tasweer kehtay hayn. Aap kay dil may Ameer-e-Ahl-e-
Sunnat ki muhabbat mazeed barhanay kay liye 2 Ulma-e-
Karaam kay tasoraat apnay alfaaz may paysh karta hoon: Hind
kay mashoor Alim-e-Deen, Shehzada Khalifa’ee Aala Hazrat,
Gazi'ee millat Hazrat Moulana Syed Muhammad Hashmi
Miyan Ashrafi Jeelani «ss 225655 cs farmatay hayn: Mayra
Ilyas Qadri Sahab say koyi (khooni) rishta nahin hay, jis
Madinay ko chour kar hamaray Abaa-o-Ajdaad Hindustan
may Islam phaylanay tashreef laye “may nay woh poora
Madinah Ilyar Qadri kay seenay may dekha hay.” Woh
Madinah Madinah kartay rehtay hayn, Baqi'ee may laytna
chahtay hayn, Sahaba Karaam 32 :s:1c kay qadmoh may
rehna chahtay hayn, (un ka) Ishq-e-Rasool, taman’na-e-
Madinah, muhabbat may dooba huwa ayk mizaaj hay. Mayn
du’a go hoon kay Maulana Ilyas Qadri Sahab kay Ilm-o-umar
may barkat ata ho aur Ahl-e-Sunnat-o- Jama’at ko faizan-e-
Sunnat say faiz yaab hounay ka sharf ata ho. (video Kalab Aur
Ameer-e-Ahl-e-Sunnat kay baray mayn 1163 ‘Ullm ay Karam kay tasuraat,

p. 738, Gayr matbu’ah)

Rabb kay darr say woh rouna rulana tayra

wajad may zikr-e-Taiba pay aana tayra

Jaam-e-ishq-e-Nabi woh pilana tayra

mayray saaqi ka sharbat salamat rahay

Ameer-e-Ahl-e-Sunnat’s first journey to Madinah

Mufta’ee Sukkur, Hazrat Allama Maulana Mufti Muhammad
Ibrahim Qadri Sahab ) 2455 552415 farmatay hayn: Allah pak
Hazrat Ameer-e-Ahl-e-Sunnat ka bhala karey, jinhon nay
Dawat-e-Islami kay naam say aisi deeni islahi jamaat qa’im
farmayi, jis say hazaaron laakhon afraad wabasta ho kar apni
zindagi it’tibaye shari’at may guzaar kar aur dilon ko hub-e-
sarkaar -les «is 4l 1= say sarshaar karkay apnay seenay ko
Madinah banaye howayn hayn. (Ameer-e-Ahl-e-Sunnat kay baray

mayn 1163 ‘Ullm ay Karam kay tasuraat, p. 30, Gayr matbu’ah)

Ishq-e-Nabi mila hay dil phool sa khila hay

Maslagq mayray raza ka Attar nay diya hay

2 e 1o o s

Aashiqon ki Eid

Ay Sabz-e-Ghumbad dekhnay ki aarzu rakhnay walay! Kisi nay
sach kaha hay kay Madinay Janay kay liye payson ki nahin
“sachi tarap” ki zaroorat hoti hay, jab banda haaziri’e Madinah
kay liye barqarar hou jata hay tou hazri kay rastay khud bantay
chalay jatay hayn, baray baray maaldar, paysay walay loug
dekhtay reh jatay hayn aur haqeeqi deewana’ee Madinah apnay
Aaqa-e-Madinah -lsalsagealide kay darr par hazir houjata hay.

Kahan ka mansab kahan ki doulat, kasam Khuda ki hay yeh hageeqat

Jinhayn bulaya hay Mustafa nay, wahi Madinay ko jarahay hain

Ameer-e-Ahl-e-Sunnat’s first journey to Madinah

Aisa hi kuch Ashiq-e-Madinah Ameer-e-Ahl-e-Sunnat
<&l 533655 el kay sath huwa. Aap ko bachpan hi say naat
khuwani aur haaziri-e-Madinah kay kalaam parhnay, sun’nay
ka shouq tha. Dawat-e-Islami say pehlay bhi aap nay doston
kay sath mil kar Zikr-e-Madinah aur Zikr-e-Shahay Madinah
~les 4lsade 41 I ki mehfilayn sajatay thay. Bilkhasoos Mulfti-e-
A’zam Hind Maulana Mustafa Raza Khan =211 4% ka yaadey
Madinah ka dooba huwa kalam:

Bakht-e-Khufta nay mujhay rozay pay janay na diya

Chashm-o-dil seenay kalaijay say laganay na diya

Lights band karkay parhtay, mehfil may moujood Aashiqan-e-
Rasool par khoob riq’t taari hoti aur bara purkayf manzar hota,
bilakhir woh suhani ghari tashreef lay hi ayi, 1400 hijri
bamutaliq 1980 Tayswi ki baat hay kay Ameer-e-Ahl-e-Sunnat
kay baaz dost jo Arab sharif may rehtay thay, unhayn Ameer-
e-Ahl-e-Sunnat ki qalbi kayfiyat ka kuch andazah tha, unhon
nay mil kar Ameer-e-Ahl-e-Sunnat ko apni kharch pay
Haaziri-e-Madinah ki khushkhabri sunayi.

Iss aas pay jeeeta hoon kehday yeh koyi akar

Chal tujh ko Madinay may Sarkar bulatay hayn

Haaziri-e-Madinah ki khushkhabri

Huwa kuch yoon kay Ameer-e-Ahl-e-Sunnat kay bachpan kay
aik dost 1973 ‘Tayswi may Madinah pak shift hogaye thay, kuch

Ameer-e-Ahl-e-Sunnat’s first journey to Madinah

arsay baad mazeed chand dost bhi Harmain Tayyibayn hazir
hogaye, aik martaba apas may baythay doston may sab say
pehlay Madinah pak hazir honay walay dost nay sab say kaha:
Alhamdulillah! Ham sab nay Madinay pak ki ziyarat Karli hay
laykin aik dost ab tak Madinay pak hazir nahin hosakay kiya hi
acha ho kay ham sab mil kar un kay anay Janay ki ticket ka
intizaam karayn, mera ghar Madinay pak may Haram pak kay
qareeb hay (Masjid-e-Nabvi sharif ki taus’ee kay baad ab woh
makaan bhi Masjid sharif may shamil hogaya hai) jab Ameer-
e-Ahl-e-Sunnat Madinay pak aayengay tou unn ka gayam
mayray ghar par hojaye aur Makkah pak may hazri kay
douraan Makkay may rehnay walay dost kay han qayaam
hojaye, yun sirf anay Janay ki ticket ka hamayn intizaam karna
hoga, uss waqt Pakistan say Madinay sharif kay ticket ka
kharch 5 hazaar riyaal tha. Sab doston nay apas may raqam
milayi aur yun Ameer-e-Ahl-e-Sunnat ki haaziri Madinah ki
soorat bani.

Jab bulaya Aga nay khud hi intizam ho hogaye

Hayrat Angez Mu’amla

Allah pak kay piyaray piyaray akhri Nabi, Makki Madni,
Muhammad Arbi -l s« 2l I nay apnay Ashiq-e-Zaar par
karam farmadiya aur Alhamdullilah! Bekhayr-o-Aafiyat
Umrah ka visa mil gaya. Madinay pak ki hazri ki khushkhabri
kiya thi goya anmol naimat ka hasool tha. Attar khushi say

phoolay na samatay thay, khushi khushi aik travel agent
Muhammad Saleem jo aap kay paas Noor Masjid may atay
jatay thay unn ko ticket book karnay ka farmaya. Unhon nay
jis airline may ticket book ki, Ameer-e-Ahl-e-Sunnat uss may
safar nahin karna chahtay thay, Allah pak ki rehmat say kaafi
koshish kay baad mehnat rang lay ayi aur jis flight ki taman’na
thi woh bhi poori huwi aur ticket book hogayi. Allah ka karna
dekhiyay! Kay jis waqt Ameer-e-Ahl-e-Sunnat ki flight urri,
uss say kuch hi dayr qabal woh airline bhi rawana huwi jis may
iss say pehlay Ameer-e-Ahl-e-Sunnat ki ticket book howi thi,
Jeddah sharif pohanch kar itla mili kay uss airline may aag
lagnay say tamaam musafir fout hogaye. Allah Kareem! Uss
hadsay may fout honay walay Ashiqan-e-Rasool ki bay hisaab
maghfirat farmayen. (Goya Ameer-e-Ahl-e-Sunnat Madinah
pak ki haaziri kay liye hi bulaye gaye thay)

Jisay chaha darr pay bulaliya jisay chaha apna bana liya

Yeh baray karam kay hayn fayslay yeh baray naseeb ki baat hay

Tashweesh Door Kijiye

Karachi may Ameer-e-Ahl-e-Sunnat kay baaz doston ko jab us
jahaaz kay haadsay ka pata chala tou woh samjhay kay Ameer-
e-Ahl-e-Sunnat ussi flight may thay lihaza woh ta’azeeb kay
liye Karachi may aap kay ghar old town meethadar aye, jab
Ameer-e-Ahl-e-Sunnat ko iss ma’amlay ki kisi tarah khabar
pohanchy tou aap nay apnay dost kay zari’ye Karachi may yeh

khabar bhijwayi kay Alhamdulillah may bikhayr-o-aafiyat
Jeddah sharif may hoon.

Piyaray piyaray Islami bhaiyon! Yahan yeh arz karta chaloon
kay jab kabhi safar karayn to khairyat say apni matlooba
manzil par puhanch kar apnay ghar itla kar dayni chahiye
takay walidayn o deegar azeezon ko kisi gisam ki tashweesh na
ho warna mumkin hay kay kisi waja say woh aap say raabta kar
rahay hon aur raabta na honay ki surat may tashweesh may
mubtala hon. Allah pak hamen Iman-o-aafiyat say sabz sabz
Ghumbad kay saye may shahadat, Jannat-ul-Baqi’ mayn
madfan aur Jannat-ul-Firdous mayn apnay piyaray Habeeb
Lesallsaeali de ka parosi naseeb faarmaye.

st amteadi oo eI sl sl el

Allah Walon kay Andaaz

Galiban 5 Shawwal-ul-Mukarram 1400 Hijri ki Mubarak ghary
Ameer-e-Ahl-e-Sunnat Jeddah sharif airport pay utray to aap
ko pata chala kay aap ka luggage gum hogaya hay, bari talash
kay baad bhi jab bag na mila to aap yeh woch kar kay “Jaan kay
badlay bag chala gaya” baqiya samaan (hand carry) lay kar
custom room say bahir tashreef lay aye aur jo dost laynay aye
thay un kay sath gaari may bayth gaye.

Piyaray piyaray Islami bhaiyon! Allah pak kay har faislay par
raazi rehna chahiye, fazool shikwa shikayat karnay ka koi
faidah nahin balkay ho sakta hay museebat par milnay walay
ajar say mehroomi ho jaye, Ameer-e-Ahl-e-Sunnat ki piyari
piyari soch par qurban! Aap Allah pak kay magbool bandon
may say hayn, doosray watan may pohanchtay hi samaan kho
jana kitni bari pareshani ka sabab hay yeh wohi jaan sakta hay
jis kay sath kabhi aisa howa ho, aap nay itni bari pareshani kay
bawajood shikwa-o-shikayat nahin ki aur yehi hamaray
buzurgon ka tareeqa hay. Bohat baray Wali Ullah Hazrat Sehl
bin Abdullah Tustari «#+l14#7 ki bargah may aik shakhs hazir
huwa aur arz kiya kay chor mayray ghar may dakhil ho kar
tamam maal chura kar lay gaya hay. Yeh sunn kar aap nay
baray hikmat bharay andaaz may farmaya: yeh maqaam-e-
shukr hay kay chor aya aur maal chura kar lay gaya, agar
shaytaan chor ban kar ata aur Ma’az Allah tumhara Iman
chura kar lay jata to phir kiya kartay? Allah Rabb’ul Azeem kay
un par rehmat howa aur un kay sadqay hamari bay hisaab

maghfirat ho. Ameen.

Zaban pay Shikwae ranj o alam laya nahin kartey

Nabi kay naam lewa gham say ghabraya nahin kartey

L2 kan o o Je s

Apnay dil may haaziri-e-Madinah ki tarap rakhnay walon! Zara
tasawwur kijiye kay woh wagqt kaysa sohana hoga jab ham aisi
gaari par sawaar hon jo Madinah Munawwarah ki taraf rawan
dawan ho aur hamen maalum ho kay kuch dayr baad ham
waga’ee sach much Madinah pak may dakhil hon jaingay, woh
sabz sabz ghumbad kay jalway, woh Masjid-e-Nabvi sharif kay
pur ronaq Meenar, woh Haram-e-Madinah, woh sunehry jaliyan

aur Riyaz-ul-Jannat(") ka haseen-o-dilkash manzar. Ah! Kaash.

May phool ko choomon ga aur dhool ko choomon ga

Jis waqt karoonga may deedar Madinah ka

Aankhon say lagaloon ga aur dil may basa loonga

Seenay may utaroon ga may khaar Madinay ka

Ay aashiqan-e-Rasool! Haqeeqi Aashiqan-e-Madinah Ameer-
e-Ahl-e-Sunnat Karachi say Madinah Munawwarah kay iraday
say chalay thay yon halat-e-Ehraam may nahin thay kyunkey
jo Makkah pak kay iraday say Meeqat may dakhil hota hay us
kay liye Ehraam baandhna zaroori hota hay. (Rafeeq Al-Harmeen,
p. 327)

Ameer-e-Ahl-e-Sunnat ki gaari Jeddah sharif say so’ay
Madinah jhoomti hoyi rawana hoyi. Yeh aisa khoobsurat aur

! Awaam may “Riaz-ul-Jannat” mashoor hay laykin durust “Roza-tul-Jannat” hay.

munfarid safar tha kay is ko kamahukka (ya’ani jis tarhan is ka
haqq hay) tehreer may lana qareeb namumkin hay kyunkay
hageeqi deewana-e-Madinah kay dil ki kayfiyat ko alfaaz may
kaysay samoya jasakta hay, albatta apnay andaaz may safar-e-
Madinah ka haal paysh karnay ki koshish jaari hay. Un dinon
Arab sharif may bari garmi thi goya sooraj bhi fazaye Arab ki
khoob barkatayn lay raha tha. Ameer-e-Ahl-e-Sunnat jis car
may sawaar thay woh air conditioned thi aur bahir sakht loo
chal rahi thi laykin haqeeqi diwana-e-Madinah kay dil ki
kayfiyat bayan say bahir thin, air conditioned car may
baythnay kay bawajood aap baar baar car ka sheesha khol kar
sehra-e-Arab ki fiza say lutf andoz hotay. Aashiqon kay diyar-
e-Mahboob say is tarhan kay aashiqana andaaz koyi nayi baat
nahin. Kucha’e mahboob kay zarray zarray say ulfat-o-
mohabbat hoti hay.

Aa idhar ruh ki har teh may samolun tujh ko

Ay hawa tu nay to Sarkaar ko dekha hoga

Bahar haal gaari so’ay Madinah jaa rahi hay aur na’at sharif
chal rahy hay, chunkay zindagi ka pehla safar tha kabhi khushi
aur kabhi dil may haybat si hogi kyunkay anqareeb aashiqon ki
basti Madinah pak may hazri hay, kis baargahay bay kis panah
may hazri ka qasad hay, bahar haal deewangi kay bhi apnay
andaaz hotay hayn hamayn kabhi bhi kisi deewangi par
aytiraaz aur buray khayal ko dil may nahin lana chahiye, warna
kahin aysa na ho kay ham is azeem dolat say mehroom rahayn.

15

www.dawateislami.net



Ameer-e-Ahl-e-Sunnat’s first journey to Madinah

Na kisi kay rags pay tanz kar na kisi kay gham ka mazaaq ura

Jisay chahay jaisay nawaaz day yeh mizaaj e ishqg e Rasool hay

Madinay ki Shaan o Azmat kay kiya kehnay!

Yeh ulfat o mohabbat ka haseen andaaz kisi ma’amooli shehr ya
ma’amooli jagah say nahin balkay yeh us shehr Madinah say
pyaar ka izhaar hay jo sab shehron ka badshah aur yahan tashreef
farma honay walay saray Nabiyon kay Shehenshah hayn.

Nabiyon may jaisay Afzal o aala hayn Mustafa

Shehron may baadshah hay Madinah Huzoor ka

Madinay kay paanch huroof ki nisbat say Madinay ki 5
Khasusiyaat

(Yun to Madinay may beshumaar khoobiyan hayn magar
hasool-e-barkat kay liyay yahan sirf 5 bayaan ki hayn)

1. Rooway zameen ka koyi aisa sheher nahin jis kay
Mubarak naam itnay hon, jitney Madinah pak kay
naam hayn, ba’az Ulma nay 100 tak naam likhayn
hayn.

2. Madinay sharif may Aap -lsalsazalil= ka Mubarak dil
sukoon pata hay

3. Yahan ka gard-o-gubaar apnay Chehra-e-Anwar say
saaf na farmatay aur Sahabah karam -3 24212 ko bhi is
16

say mana’a farmatay aur irshaad farmatay kay Khaak-
e-Madinah may shifa hay. (Jazb-ul-Quloob, p. 22)

Jab koyi Musalmaan ziyarat ki niyyat say Madinah
sharif may aata hay tou farishtay rehmat kay tohfon
say uss ka istiqbaal kartay hayn. (Jazb-ul-Quloob, p. 211)

Sarkaar-e-Madinah -1 4« 201 l= nay Madinay may
marnay ki targeeb irshaad farmaye aur yahan marnay

walon ki Aap shifa’at farmayen gay. (Aashiqan-e-Rasool ki
130 Hikayaat, p. 261)

Madinah Madinah hamara Madinah
Humayn jaan o dil say hay piyara Madinah

Sohana sohana dil aara Madinah

Dewanoh ki aankhon ka taara Madinah

Yeh rangeen fazaein yeh mehki hawaein

Mo’atar mo’anber hay sara Madinah

Wahan piyaara Kaaba yahan sabz Ghumbad
Woh Makkah bhi meetha to piyaara Madinah

Ziya Peer o Murshid kay sadgay may Aaga
Yeh Attar aye dobara Madinah
Madinah Aanay wala hay

Madinay kay deewanon! Zara dil thaam kar parhiyay! Kyunkay
ab woh gharee aya hi chahti hay, jab haqeeqi Aashiq-e-
Madinah sach much Madinah Munawwarah jaysay haseen o
dilkash shehr may dakhil honay lagay, is say pehlay kay
Ameer-e-Ahl-e-Sunnat ki gaari Madinah pak ki noor baar
hadood may dakhil ho, aap nay gaari chalanay walay apnay
dost say farmaya kay may gaari may baythay baythay Shehr-e-
Madinah may dakhil nahin hona chahta lihaaza jab Madinah
pak may dakhlay ka waqt aajaye to mujhay pehlay bata dena.
Shayad khayr khuwahi o hamdardi ki bina par yeh sochtay
howay kay aap kis tarhan paydal is garmi kay alam may
Masjid-e-Nabvi sharif pohanchayn gay, us dost nay aap ko
Masjid-e-Nabvi sharif kay paas aakar bataya:

“Yeh lijiye aagaya Madinah” aur yeh raha “sabz sabz
Ghumbad”

Kiya sabz sabz Ghumbad ka khoob hay nazara

Hay kis gadar sohana kaysa hay piyara piyara

Anwar yan chama cham barsayen Abr payham

pur noor sabz Ghumbad pur noor har Meenara

Marhaba Marhaba! Samnay sabz sabz Ghumbad jagmagata
noor barsata chamak raha tha, yeh sun’na tha kay deewana
Madinah war fatgi-o-shoq may jhoomta huwa yeh kehta huwa
gaari say utra kay mayra samaan aap sambhalayn mayn to jin
kay liyay aaya hoon un kay paas jaraha hoon. Ameer-e-Ahl-e-

Sunnat kayf-o-suroor kay alam may bighayr chappal hi gaari
say neechay tashreef laye, utarnay ko to utar gaye laykin
Madinah pak may sabz sabz Ghumbad say sooraj bhi khoob
fayzaan lay raha tha, garmi aur loo sharif ki aisi hazri thi kay
goya khaak-e-Madinah pay koyi chal kar tou dikhaye, jaysay hi
aap nay zameen par paon rakha to tapish ki shiddat pandliyon
say oper tak mehsoos ho rahi thi. Zameen par paon rakhna
dushwaar tha, zindagi may kabhi aisi tapti zameen na daykhi
thi, bilakhir aap nay apnay galay say safayd rang ka romaal
utara aur us ko zameen par bicha liya chand qadam us par
chaltay aur phir rukk jatay.

Waron qadam gadam pay kay har dam hay Jaan-e-Naw

Yeh Raah e Jaan Fiza mayray Moula kay dar ki hay

Allahu Akbar! Apnay gqadam aur yeh Khaak pak

Hazrat Malayeka ko jahan waza’a sar ki hay

Madinah pak may nangayn paon rehna kaysa tha?

Madinay kay deewanon! Aashiq-e-Madinah kay apnay Aqa-o-
Moula ki baargah may hazri ka yeh tasawworati manzar bara
zouq afza hay kay Aqa ki Mubarak galiyon may chappal bhi
nahin pehn’ni, ho sakta hay kisi kay zehen may yeh waswasa
aye kay Sahabah Karam -3l :.:1= bhi to Aashiq-e-Rasool thay
magar woh to Madinay may chappal pehentay thay ham un say
barh kar Aashiq-e-Rasool to nahin ho saktay. Tou arz yeh hay
kay waqai’ee ham Sahabah Karam -2 :4c say barh kay

Aashig-e-Rasool nahin hosaktay laykin agar koyi Madinah pak
say mohabbat-o-tazeem may chappal nahin pehenta to Shari’at
may is say mana’a bhi nahin kiya gaya balkay yeh is babarkat
maqaam ka adab hay aur Mubarak maqaam par paon say
jootay utaarnay ka saboot to Quran-e-Kareem may mojood
hay jaysa kay parah 16 Surah Taha ayat number 12 may hay:

b 9 ) s g B a5 -
TesbiaiPLel) dulsgdit
Tarjamah Kanz-ul-Iman: Bayshak may tayra Rab hoon to tu
apnay jootay utaar daal, bayshak tu paak jungle Towa may hay.
[Kanz-ul-Iman (translation of Quran)] (Part 16, Surah Al-Taha, Verse 12)

Hazrat Mufti Ahmed Yaar Khan «&«li4#; tafseer Quran Noor-
ul-Irfan may is Ayat kay tayhat likhtay hayn: Adab kay liyay
joota utaarna “Sunnat-e-Nabvi” hay. (Noor-ul-Irfan, p. 498)

Paon may joota, Aray! Mahboob ka koocha hay yeh

Hosh kar tu hosh kar, Gafil! Madinah aagaya

Madinay may nangay paon

Karoron malikyon kay azeem payshowa Hazrat Imam Malik
«t114#; zabardast Aashig-e-Rasool thay, aap Madinah pak ki
galiyon may nangay payr chala kartay thay. (Al-Jaza® Al-Awwal, p. 76)
Aap =114, farmatay thay: Koyi raat aisi nahin guzri jis may
mujhay Allah pak piyaray piyaray akhri Nabi, Makki Madni,

Muhammad Arbi -lalsatz2ly le ki ziyarat na hoyi ho. (haliyar-
ul-Awliya’, vol. 6, p. 346)

Deewanay ki tehkeer say deewana na kehna

Deewana bohat soch kay deewana bana hay

Mast e miyay ulfat hay madhosh-e-mohabbat hay

Farzana hay deewana, deewana hay farzana

Alfaaz ma’ani:

1. Mast: gum
2. Miyay ulfat: mohabbat ki sharaab

3. Farzana: Aqalmand

Kahan Wadi-e-Towa kahan Shehr-e-Madinah

Piyaray piyaray Islami bhaiyon! Mulk-e-Shaam may Toor
pahaar kay qareeb waqay pak jungle Towa is liyay muqaddas-
o-babarkat jaga thi kay woh Ambiya karaam -3 :e:0c kay
guzarnay ka maqaam tha, Ambiya karaam -3 ssle ki
guzargah ka jab yeh maqaam hay to jahan saray Nabiyon kay
Sultan -lss4lsadeal l= kam-o-baysh 10 saal tak zahiri hayaat kay
sath tashreef farma rahay aur ab bhi apnay Mubarak jism kay
sath wahin tashreef farma hayn is maqaam ki shaan-o-Azmat
ka kiya kehna, Wadi-e-Towa Ambiya’ey Karaam ki guzargah

jabkay saari kaynaat ka nageena “Madinah” Nabi ul Ambiya
Aesallsatzali I= Ki rehaysh gah, aik riwayat kay mutabiq Wadi-e-
Towa may baaz Ambiya Karam -3 241 kay Mazaraat-e-
Mubarak bhi hayn jabkay Madinah may saray Nabiyon kay
Sardaar araam farma hayn, Wadi-e-Towa may Kaleem Allah
say khitaab hota hay, aur Madinay Tayyiba may Habib Allah
say, Hazrat Musa -3 2= Wadi-e-Towa tashreef laye jabkay
Allah pak kay piyaray piyaray akhri Nabi, Makki Madni,
Muhammad Arbi -l «is i 2li = ko Madinah pak hijrat ka
hukm diya gaya, algarz Madinah pak ki azmat-o-shaan bayan
karna hamaray bas ka kaam nahin, Shehenshahay sukhn
Maulana Hasan Raza Khan «t-114#; likhtay hayn:

Bana sheh nasheen Khusru do jahan ka

Bayan kiya ho izz o waqaar e Madinah

Sharf jin say hasil hoa Ambiya ko
Wohi hayn Hasaan Ifthikhaar e Madinah
Aashiqon kay Imam, Ahmed Raza Khan «t-li4#; likhtay hayn:

Hasht khuld ayen wahan kasbay latafat ko Raza

Chaar din barsay jahan abray baharanay Arab

Alfaaz ma’ani:

1. Hasht: Aath

2. Khuld: Jannat

3. Kasbay Latafat: Tar o tazgi Layna

4. Abr: Barish

5. Baharanay Arab: Arab ki Baharayn
(Aik aur shayar nay bari piyari baat kahy hay):

Jab say qadam paray hayn Risalat Ma’ab kay

Jannat bana huwa hay Madinah Huzoor ka

Qudsi bhi choomtay hayn adab say yahan ki khaak

Qismat pay jhoomta hay Madinah Huzoor ka
25 o sd B S U PR

Ameer-e-Ahl-e-Sunnat ki Sunehry Jaliyon par Haaziri

Ay Aashiqan-e-Rasool! Madinay ki dhoop sharif ki isi zour
daar haaziri kay sath Aashig-e-Madinah Ameer-e-Ahl-e-
Sunnat Masjid-e-Nabvi Sharif may dakhil huway, Jeddah sharif
say Madinah pak haaziri kay douraan, gaari may Mufti-e-

Azam Hind «t-U2#; kay kalaam ka yeh shayr dharas bandha
raha tha:

Thay paon may bay khud kay chaalay to chala sar say

Hashiyar hay deewana hashiyar hay deewana

Ay sabz sabz Ghumbad kay deedar ki tarap rakhnay walon!
Zara gour to kijiye! Aik aam Musalmaan bhi jab pehli baar
Haaziri-e-Madinah ki sa’adat pata hay to khoob khushiyan
manata hay, phir jab us Banda-e-Momin ki Mayraj ka waqt
apohanchay aur woh us haryalay sabz sabz Ghumbad talay
jisay sary zindagi tasweeron may dekha, na’aton mayn suna,
khush naseebon nay khuwaab ki wadiyon may chooma hota
hay woh ayn jaagtay hayn, samnay apnay jalway luta raha ho to
kiya haseen manzar hota hoga, Subhan Allah! Kiya pur lutf
woh manzar hoga jab Haqeeqi Aashiq-e-Madinah nay us sabz
sabz Ghumbad aur Noor bar Meenar ka deedar kiya hoga us
waqt qalb o jigar ki kiya kayfiyat hon gi, kiya aansowoh ki
qatarayn, aahon aur siskiyon ki pukaar howi hogi.

Pashay nazar woh no bahar sajday ko dil hay bay garar
rokiyay sar ko rokiyay han yehi imtehaan hay
Jin Aashiqan-e-Rasool nay Aashiq-e-Madinah Ameer-e-Ahl-e-
Sunnat kay zaryay Sarkar e Madinah -1 izt 2l d= ki bargah

may salam arz kiya tha un ka salam aur dil hi dil may naajanay
kiya kiya arz-e-haal bayaan kiya hoga, zindagi may pehli baar

sunehry Jaliyon par haaziri woh bhi is deewangi ki kayfiyat
may, Marhaba sad Marhaba!

Haal-e-dil bayan karnay kay baad aap wapis moray to wohi
dost jo aap ko Jeddah sharif say laye thay Masjid-e-Nabvi
sharif may mojood thay phir aap wapis apni qayaam gah jo kay
Masjid-e-Nabvi sharif say qareeb hi thi wahan tashreef laye,
wapis aakar jo aap kay aanson ka band toota to woh jald ruk na
saka, har Aashiq-e-Rasool ki pehli haaziri-e-Madinah ki kuch
na kuch khaas kayfiyat hoti hayn, kisi nay khushi khushi
deedar ki khushkhabri payi to koyi rota huwa aya aur rota hi
raha, deewangi’ay Madinah ka har woh andaz jo Shari’at say na
takrata ho woh ikhtiyaar kiya jasakta hay aur yeh sa’adat ki
baat hay. Allah kareem! Hameyn apnay piyaray piyaray akhri
Nabi -l 4l)s 2 2li l= kay sachay aashiqon kay sadqay Ishq-e-
Madinah o Ishq-e-Shah-e-Madinah -iaisatz4li e ki laazawaal
naymat ata farmayen.

Hay yeh fazal e Khula, may Madinay may hoon

Yeh usi ki ata may Madinay may hoon

Ya Rasool e Khuda may Madinay may hoon

Tum nay bulwa liya may Madinay may hoon

Mayri eid aaj hay mayri Mi’raaj hay

may yahan aagaya may Madinay may hoon

25

www.dawateislami.net



Ameer-e-Ahl-e-Sunnat’s first journey to Madinah

Mahboob ko Mananay kay Niralay Andaaz

Piyaray piyaray Islami bhaiyon! Aashiqon kay andaaz hi
niralay hotay hayn. Kisi nay (waqt kay azeem-ush-shaan
badshah) Mahmood Ghaznawi «#<14#: ko haaziri-e-Madinah
Munawwarah kay doran Masjid-e-Nabvi sharif may fageerana
libaas pehnay, kandhay par mashqeeza uthaye za’ireenay
Haram ko paani pilatay daykh kar kaha: Kiya aap Ghazni kay
shehenshah nahin? Yeh kiya haal bana rakha hay? Jawaab diya:
May shehenshah hoon magar Ghazni may, is darbaar may to
Shehenshah bhi fageer o gada hotay hayn. Poochnay walay ko
yeh deewangi bhara jawaab bohat hi piyara laga! Kuch dayr
baad us nay dekha kay Misri shehenshah shahi karr-o-farr aur
roub daab kay sath chala araha hay, us shaks nay barh kar
kaha: Aap nay itni bari jasarat ki! Madinah pak ki haaziri aur
yeh shahi dabdaba! Jo jawab Misri shehenshah nay diya woh
bhi sunehry huroof say likhnay kay qabil hay. Shah-e-Misr
bola: Ay sawaal karnay walay! Yeh batao yeh baadshaahi kis
hasty nay ata ki? Yageenan Madinay walay Aaqa -lesazadealile
nay hi inayat farmayi hay. Lihaza shahi taaj-o-libaas kay sath
hazir howa hoon takay daynay wala apni Mubarak aankhon
say daykh lay. (‘Aashiqan-e-Rasool ki 130 Hikayaat, p. 51)

Jis dam sooway Tayba safar ho

Aankhayn tar hon phat’ta jigar ho
Aur ata ho sozishay seena
Ya Allah Mayri jholy bhar day

Samnay jab ho Ghumbad e Khizra

Qalb o jigar ho para para

Beh niklay ashqon ka dhara
Ya Allah Mayri jholi bhar day

IEN (A i el

Aashiq-e-Madinah ki Madinay say Bakamaal Mohabbat
Piyaray piyaray Islami bhaiyon! Riwayat may hay:

(53 ST \EE st éve) Ya’ani Insaan jis cheez say mohabbat karta
hay us ka zikar kasrat say karta hay. (Shu’ab-ul-Iman, vol. I, p. 388,
Hadith 501)

Yehi waja hay ka Ameer-e-Ahl-e-Sunnat kay Fayzaan say
Dawat-e-Islami ki Aashiqan-e-Rasool Zikar-e-Madinah kartay
hi rehtay hayn, Ameer-e-Ahl-e-Sunnat ki Madinah pak say
mohabbat ki misaal is zamanay may milna dushwaar hay, aap
nay bachon ki zaban par bhi Zikar-e-Madinah jaari kardiya
hay, aap ki din raat ki musalsal koshishon say banayi gayi
dunya-e-Islam ki sab say bari islahi aur Deeni Tehreek Dawat-
e-Islami is waqt dunya kay kayi mumalik may Aashiqan-e-
Rasool kay seenon may sham-e-ishq-e-Rasool jalanay aur
Sunnatayn aam karnay may masroof-e-amal hay.
Alhamdullilah! Yeh Deeni Tehreek kam-o-baysh 80 shobon
kay zariyay Quraan o Sunnat ka paighaam aam kar rahi hay.

Aiyay! Ab aap ko is Aashig-e-Madinah Ameer-e-Ahl-e-Sunnat
ki mohabbat Madinah say rachay basay howay andaaz say
chand aysay shobon ka naam bayan karoon jin kay naam hi
mayn zikar-e-Madinah aur Yaad-e-Madinah ka khoob izhaar
hay. Islami literature likhnay walay shobay ka naam “Al
Madinah Tul Ilmia”, Madani Marakiz Masajid ka naam
“Faizan-e-Madinah”, Darsay Nizami Aalim course karwanay
walay Madaris ka naam “Jamia-tul-Madinah”, Urdu samayt
kam-o-baysh 30 say za’id zabanon may Islami kitabayn print
kar kay dunya bhar may Deen ka payghaam aam karnay walay
idaray ka naam “Maktaba Tul Madinah”, bachon ko Deen
sikhanay kay sath sath dunya ki taleem daynay walay school ka
naam “Dar-Ul-Madinah”, Urdu, Angrayzi aur Bangla zabaan
may nayki ki dawat aam karnay walay 100 feesad Islami
channel ka naam “Madani Channel” aur deeni-o-dunyawi
maloomat say maala maal [Im-e-Deen seekhnay ka lajwaab-o-
baymisaal sawaal-o-jawaab ka silsila “Madani Muzakrah”.
(Allah pak! Hameyn ikhlaas-o-istiqamat kay sath Dawat-e-
Islami kay Deeni kamon may amali taur par hissa layna naseeb
farmaye.)

Aashiq-e-Madinah ki Ishq-e-Madinah say bharpoor aik
bey misaal Du’a

Kaash! Gunah bakshnay wala Khuda-e-Gaffar, mujh

gunahgaar ko apnay piyaray Mahboob -lsaisatalils kay tufayl

maaf farmaday. Ay mayray piyaray piyaray Allah pak! Jab tak

zindah rahoon Ishq-e-Rasool -lssalisadzali le may gum rahoon,
Zikr-e-Madinah karta rahoon, nayki ki dawat kay liay koshan
rahoon, Mahboob iz «iz at &l l= ki shafa’at pa’oon aur
bayhisaab baksha jaon, Jannat-ul-Firdous may piyaray Habib
ez s e b1 Je ka paros naseeb ho. Ah! Kaash! Har waqt
Nazara-e-Mahboob may gum rahoon. Ay Allah pak! Apnay
habib par bay shumaar durood o salaam bhayj, un ki tamam
Ummat ki maghfirat farma. (Madani Wasiyyat Naamah, p. 10,
Batageer Qaleel)

Ya Ilahi! jab Raza Khwab-e-giraan se sar uthaey
Daulat e Baydaar e Ishq e Mustafa ka sath ho
(Jaari hay)

Wah kiya baat hay Madinay ki!

Jaari hay....

Alhamdulillah! Ameer-e-Ahl-e-Sunnat kay pehlay safar-e-
Madinah ki pehli gist mukammal howi, agli qistayn bhi
InshAllah Al-Kareem manzar-e-aam par ayen gi. Ameer-e-
Ahl-e-Sunnat kay Madinah pak may mamoolat. Ameer-e-Ahl-
e-Sunnat ki apnay Peer o Murshid say pehli mulaaqat. Ameer-
e-Ahl-e-Sunnat ki Hikayat-e-Madinah. Ameer-e-Ahl-e-Sunnat
kay Ulma-e-Karaam say yaadgaar mulaqatayn. Ameer-e-Ahl-
e-Sunnat ka pehla Safar-e-Hajj ma’a Makkay say Madinay ka
safar. Ameer-e-Ahl-e-Sunnat ki Madinah pak say judayi....

Nayk Nomazi Bannay Kay Liye

Har Juma'rat ba'd Mamaz-e-Maghrib Aap kay yahan honay
walay [hrwat-¢-Fdami kay Halvah-waar susiclon |_1||.|:.\_|'!.' mitimia
may Rima-e-llahi kay live achhi achhi mivvaton kay sath
saanrl raat shirkat farmakye. @ Sonnaton ki trbivyat kay live
Madani Cualdlay may A'ashign-c-Rasoo] kay sath har maak 3
din safar aur % Roramnah Fikre:-Madinah kay zari‘ay Madani
Ina'ameaan ka Risalah poar kar kay har Madani Mash kay pahli
Lareckh ko apnay yvahan kay Zimmahdar ko jama” karwanay
ka ma'mood bama lijive.

Mayma Madani Magpad “NMujbay Apni aur sard dunya kay bogon ki
Idah ki Koshish kami hay™ Lot alnls 3 Apnl Islah kay live
Madani Ina amaat [RET] ‘arnal aur sari 1|||:|:|.| L.J.!.' |||$|:-1| ki Izlak
ki Koshish kay live Madani gafilon may safar karna hay.

